







hin 15. mai 2009
Ampi av royki frá brenning í ovni – ætlanarskriv
Kommunan hevur í fleiri umførum fingið klagu um ampar av royki, sum stavar frá brenning í ovni í húsum tygara á matr. nr. xxx. Eisini hevur starvsfólk hjá kommununi fleiri ferðir staðfest nógvan royk úr skorsteini tygara.
Umboð fyri teknisku deild hjá kommununi hevur eisini fleiri ferðir tosað við tygum um at ansa eftir, bara at brenna reint timbur, sum ikki gevur óneyðugan royk, seinast hin 27. apríl 2009.
Sambært § 6 í kunngerð nr. 53 frá 3. mai 1994 um umhvørvisreglur, sum broytt við kunngerð nr. 90 frá 28. september 2007, kunnu bý -ella bygdaráð geva boð um, at neyðug tiltøk verða sett í verk til at fyribyrgja ampum frá brenning.
Sambært § 12, stk. 4 í kunngerð nr. 147 frá 19. oktober 1995 um burturkast, sum broytt við kunngerð nr. 90 frá 28. september 2007, skal kommunustýrið geva boð um at gevast við brenning, sum er til ampa.
Kommunan skal við hesum heita á tygum um beinan vegin at fáa viðurskiftini í rættlag, soleiðis at brenningin ikki er til ampa.
Eru viðurskiftini ikki fingin í rættlag í seinasta lagi 15. juni 2009, ætlar kommunan at geva tygum boð um at støðga við brenningini. Boðini verða tá givin við heimild í § 12, stk. 4 í áðurnevndu kunngerð um burturkast.
Áðrenn slík boð verða givin, hava tygum rætt til at úttala tygum í málinum umframt at tygum hava rætt til innlit í málið.

Tygum verða tí biðin um at veita upplýsingar um kostnað, fyrimunir og vansar, ið kunnu standast av avgerðini. Viðmerkingar tygara skulu vera kommununi í hendi í seinasta lagi 15. juni 2009.
Hava tygum spurningar, eru tygum vælkomin at venda tygum til kommununa.
Vinarliga
Navn

Bústaður

Bygd/býur


Hin 20. august 2009

Boð um at gevast við brenning

Tygum fáa við hesum boð um at gevast við at brenna í ovni í húsum tygara á matr. nr. xxx. Orsøkin til boðini eru ampar av royki frá brenningini. Kommunan hevur fingið fleiri klagur um ampar, eins og kommunan í fleiri førum hevur staðfest nógvan royk úr skorsteini tygara.

Hin 15. mai 2009 sendi kommunan tygum áheitan um at fáa viðurskiftini viðv. royki frá brenning í ovni tygara í rættlag. Samstundis varð gjørt vart við, at um tygum ikki høvdu gjørt eftir áheitanini, fór kommunan at geva tygum boð um at gevast við at brenna.

Eisini varð upplýst, at tygum høvdu rætt til at gera viðmerkingar og at fáa innlit í málið.

Kommunan hevur ongar viðmerkingar fingið frá tygum.

Boðini um at gevast við at brenna verða givin við heimild í § 12. stk. 4 í kunngerð nr. 147 frá 19. oktober 1995 um burturkast, sum broytt við kunngerð nr. 90 frá 28. september 2007, sum sigur, at bý- ella bygdaráðið skal geva boð um, at gevast skal við brenning, sum er til ampa. 

Henda avgerð kann, sambært § 20 í áðurnevndu kunngerð um burturkast, kærast til Umhvørvisstovuna innan fýra vikur. Kæra skal sendast til kommununa, sum síðani sendur hana til Umhvørvisstovuna saman við tilfarinum í málinum. Kæra skal vera kommununi í hendi í seinasta lagi 18. september 2009.

Hava tygum spurningar, verða tygum biðin um at venda tygum til kommununa.

Vinarliga

